
gjeni té bashkéngjitur Planin e Biznesit pér vitet 2025-2027 pér publikim nga Telekomi i Kosovés
sh.a..

Juinformoi se Plani i Biznesit me projeksionet buxhetore pér vitet 2025-2027 éshté aprovuar nga

Périnfo dhe nevoja té Juaja procedurale e gjeni ekstraktin nga Min.e mbl.BtD nr.05 té datés 28.10.2024 -
Aprovimi i PLANIT TE BIZNESIT 2025-2027

Lidhur me kété piké té agjendés, pas diskutimeve té zhvilluara dhe prezantimit té Biznes Planit 2025-2027
nga Menaxhmenti Ekzekutiv, konform dispozitave té Matricés sé Autorizimeve, Bordi i Drejtoréve njézéri ka
marré kété:

VENDIM

1. Bordi i Drejtoréve TK sh.a. pas shqyrtimit dhe diskutimit dhe komenteve dhe sugjerimeve & ofruara,
e aprovon Planin e Biznesit me projeksionet buxhetore pér vitin 2025-2027, me komentet e dhéna
nga BtD qé jané inkorporuar né dokumentin final t& PB.

2. Udhézohet ME qé Planin e Biznesit s& bashku me projeksionet buxhetore t& dérgojné né
kompetencé NJPMNP.

1 Pérmbledhje ekzekutive

Ndonése me pérmirésime té ndjeshme né vitin aktual, Telekomi i Kosovés Sh.A vazhdon ende t& mbetet
né njé pozité té réndé financiare, si pasojé e trendit té rénies sé té hyrave ndér vite. Né kété ka ndikuar
po ashtu edhe detyrimi pér t'i shlyer borxhet e grumbulluara ndaj kreditoréve. Si pasojé e késaj pozite
financiare, né Telekomin e Kosovés pér shumé vite me radhé kané munguar investimet kapitale né
funksion t& modernizimit té rrjetave dhe shérbimeve telekomunikuese. Kjo situaté ka rezultuar né njérén
ané me humbjen e aftésisé konkurruese, kurse né anén tietér me vjetérsimin e platformave
telekomunikuese.

Duke pasur parasysh natyrén dhe karakterin dinamik té zhvillimeve teknologjike, modernizimi teknologjik
si dhe pérditésimi i sistemeve né ményré sistematike, jané té domosdoshme pér t& mbetur né hap me
konkurrencén. Prandaj, nevoja pér njé strategji afatmesme, me synim té rritjes sé aftésisé konkurruese né
treg, krahas pérmbushjes se kérkesave té klientéve pérmes implementimit t& teknologjive moderne,
paraget njé proces sfidues dhe té vazhdueshém pér Telekomin e Kosovés.

Pér té ruajtur bazén e klientéve dhe pér té joshur klienté té rinj, Telekomi i Kosovés ka béré hapa konkret
né modernizimin e rrjetit. Rrjeti mobil VALA éshté né fazén e fundit t& modernizmit, me 65% té rrjetit né
teknologjiné 5G e pjesa tietér 4G+, pér té pérfunduar térésisht né fillim t& dhjetorit 2024. Né rrjetin fiks,
projekti i shtrirjes sé rrjetit optik né téré vendin éshté né fazat e fundit t& procesit té tenderimit. Pajisjet
aktive té rrjetit optik jané bleré dhe jané duke u instaluar. Pér té pasur njé rrjet té sigurt, projekti i sigurisé
kibernetike ka pérfunduar né fund té vitit té kaluar.

Si rezultat i ndryshimeve teknologjike t& pérfunduara né rrjetin VALA dhe atyre qé jané né proces né
rrjetin fiks, Telekomi i Kosovés pérballet me sfidén strategjike té ripozicionimit té tij né treg.

Dokumenti né vijim paraget njé pérmbledhje té gjendjes aktuale t& Telekomit t& Kosovés né fund té vitit
2024, analizén e tregut té brendshém té telekomunikacionit né té cilin operojmé, dhe potencialet e
mundshme mbi té cilat jané ndértuar plani i marketingut, plani i t& hyrave, pasqyrat financiare dhe
propozimet pér investimet kapitale né periudhén 2025-2027.

Pér té rritur té hyrat dhe pér té arritur objektivat strategjike té lartpérmendura, duhet té kryhen njé séré
aktivitetesh, duke pérfshiré plotésimin e kérkesave té klientéve, pérforcimin e pozités ne treg, rritien e
ARPU-sé dhe pérmirésimin e imazhit t& kompanisé.

Parashikimet financiare pér investime kapitale pér vitin 2025-2027 jané 70 M Euro. Nga kjo vlers,
projeksionet pér investime kapitale — Departamenti Teknik dhe Tl arrijné vlerén prej 69.2 M Euro. Té gjitha
kéto investime do té jené pércaktuese pér njé rimékémbije té sigurt té Telekomit.

Qéndrueshméria afatgjaté dhe zgjerimi i tregut béhen té mundura pérmes zbatimit té planit, i cili synon
té gjenerojé té hyra prej 200.8 M Euro ndérmjet viteve 2025 dhe 2027, duke investuar né pérmirésimin
tekniko-teknologjik nga njéra ané dhe duke ulur shpenzimet né anén tjetér.

2 Industria e telekomunikimeve

Sektori i telekomunikacionit pérfagéson njé industri globale dinamike gé evoluon né ményré té
vazhdueshme, falé pérparimeve té teknologjisé, ndryshimeve né sjellien e klientéve, si dhe rregulloreve
dhe legjislacionit té ri kombétar e ndérkombétar. Investimet financiare né kété industri jané té larta dhe
sfiduese pér t'u pérballuar, duke e béré nevojén pér inovacion dhe modernizim njé prioritet pér
operatorét e tregut.

Né kété kontekst, Telekomi i Kosovés, edhe pse ka filluar té pérshtatet dhe té investojé né pérputhje me
ritmin e zhvillimeve teknologjike té industrisé sé telekomunikimeve, pérballet me disa sfida té
réndésishme:

a) Ndérmarrja Publike dhe Ligji i Prokurimit: Telekomi éshté njé ndérmarije publike, qé duhet té veprojé
sipas ligjit t& prokurimit publik. Ky éshté njé hendikep kur konkurron né njé treg lokal té liberalizuar,
ku operatorét privaté kané fleksibilitet mé t& madh dhe arrijné té krijojné pérparési konkurruese
pérmes dinamizmit té tyre. Operatorét privaté shpesh mund té reagojné mé shpejt ndaj ndryshimeve
globale dhe inovacioneve teknologjike.

b) Pérshtatja ndaj kostove dhe shérbimeve té reja: Rénia e té hyrave nga shérbimet tradicionale dhe
nevoja pér té investuar né shérbime té reja, imponojné ndryshime né modelet e biznesit té
operatoréve. Ofruesit e shérbimeve telekomunikuese jané té detyruar té riformulojné strategjité e tyre
dhe té zgjerojné gamén e produkteve, pér té pérmbushur kérkesat né rritje té klientéve dhe pér té
mbetur konkurrues né treg.

) Investimet né teknologjité e reja si 5G dhe Cloud: Teknologjité e gjeneratés sé pesté (5G) dhe
shérbimet “cloud” kané hapur njé horizont té ri mundésish pér industriné e telekomunikacionit. Kéto
investime nuk pérfagésojné vetém pérparime teknologjike, por gjithashtu zgjerim né fusha té reja, si
Interneti i Gjérave (IoT), gytetet inteligiente (Smart Cities), dhe teknologji té tjera gé po transformaojné
ményrén se si jetojmé dhe punajmé.

Pér mé tepér, pérparimi i shpejté i shérbimeve digjitale dhe transformimi i jetés sé pérditshme nga kéto

teknologji, krijojné presion mbi operatorét qé té pérmbushin kérkesat gjithnjé né rritje té klientéve. Edhe

operatorét né vendet mé té zhvilluara po pérballen me sfidén e pérshtatjes sé shpejté ndaj ndryshimeve
teknologjike dhe preferencave té reja té klientéve.

Né pérfundim, industria e telekomunikacionit éshté né njé periudhé rritieje té vazhdueshme, me
teknologjité e reja gé ndryshojné rrénjésisht strukturén dhe dinamikén e saj. Megjithaté, sfidat me té cilat
pérballen operatorét pérfshijné jo vetém zhvillimet teknologjike, por edhe kércénimet nga sulmet
kibernetike. Sulmet e fundit globale dhe rajonale, pérfshiré ato té lidhura me tensionet gjeopolitike, kané
treguar réndésiné e investimeve né siguri kibernetike. Investimi né platforma gé pérmirésojné nivelet e
sigurisé éshté béré i domosdoshém pér té mbrojtur jo vetém operatorét, por edhe klientét e tyre nga
rreziget né rritje té sulmeve kibernetike dhe malueréve.

3 Misioni dhe Vizioni

Misioni i TK-sé

Lider né botén digjitale pér gytetarét e Kosovés pérmes punés dhe pasionit té njerézve tané dhe
pérdorimit té teknologjisé digjitale bashkékohore.

Vizioni i TK-sé

Udhéheqés i komunikimeve pér njé boté gjithnjé e mé té lidhur.

4 Objektivat e pérgjithshme strategjike té& Korporatés
4.1 Synimi

Synimi kryesor pér periudhén 2025-2027 éshté ngritia dhe konsolidimi i géndrueshmérisé financiare té
Telekomit té Kosovés Sh.A. Kjo do té arrihet pérmes investimeve teknologjike mé té avancuara dhe
aktiviteteve komerciale né funksion té arritjes sé objektivave té pércaktuara strategjike, duke i plotésuar
kérkesat e klientéve pér produkte dhe shérbime cilésore dhe konkurruese.

4.2 Objektiva Strategjike trivjecare

Me supozimin gé deri né fund té vitit 2024 té hyrat vjetore té Telekomit do té arrihen rreth 57.7 M Euro,
pérmes kétij plani pritet gé né fund té vitit té treté planifikues (2027) té hyrat vjetore té arrijné rreth 71.5
M Euro. Pra, té kemi njé rritje prej rreth 13.8 M Euro, apo rreth 23.9 %.

Objektivat strategjike vjetore:

o Pér vitin e paré (2025) planifikohet té kemi njé rritje prej rreth 8.0 %, mbi bazén e vitit 2024, qé
nénkupton rritje té té hyrave né rreth 62.3 M Euro.

o Neé vitin e dyté (2026) planifikohet té kemi njé rritje prej rreth 7.6 %, mbi bazén e vitit 2025, gé
nénkupton rritje té té hyrave né rreth 67 M Euro.

o Neé vitin e treté (2027) planifikohet t& kemi njé rritje prej rreth 6.6 %, mbi bazén e vitit 2026, gé
nénkupton rritje té té hyrave né rreth 71.5 M Euro.

421 Aktivitetet dhe veprimet kryesore

Pér vazhdimin e trendit pozitiv té té hyrave dhe pér té arritur objektivat e lartcekura strategjike jané njé
séré aktivitetesh gé duhet té ndérmerren, e té cilat konsistojné né:

e Rritjen e ARPU-sé&, rritjen e bazés sé klientéve,

e Konsolidimin dhe avancimin e platformave té¢ modernizuara teknologjike,

e Zhvillimin e rrjetave fikse,

e Ofrimin e produkteve dhe shérbimeve konkurruese si dhe

e Pérmirésimi i vazhdueshém i imazhit t& brendit.

5 Gjendja aktuale e Telekomit t& Kosovés
5.1 Gjendja Tekniko — Teknologjike

Né rrjetin mobil, né dy vitet e fundit éshté duke u béré modernizimi né pjesén Radio dhe Core té tij. Deri
tani, pérmes tri kontratave me Ericsson, jané modernizuar mbi 80% e rrjetit Radio, saktésisht 453 nga 550
sajte té kontraktuara. Prej tyre, jané modernizuar 52 sajte me teknologjiné 5G TDD nga 60 té kontraktuara
dhe 256 5G FDD nga 300 té kontraktuara. Né rrjetin Core jané migruar té gjitha sistemet CS/PS té cilat
gé nga gershori jané né pérdorim komercial.

Né BSS/IT, platforma online charging (OCS), si pjesé e vecanté e projektit té modernizimit té rrjetit mobil,
éshté lansuar pér pérdorim komercial. Mbeten pér t'u kryer plotésimet pér offline charging (postpaid
mobil dhe telefonia fikse) dhe bartshmériné e numrave. SMSC éshté migruar né platformé té re harduerike
dhe éshté nén pérkrahje teknike.

Platforma e sigurisé kibernetike pér gjithé rrjetin e kompanisé ka pérfunduar, mirépo edhe pse licencat e
abonimit (subscription) do té skadojné né muajin néntor 2024, ato do té ripértérihen.

Né rrjetin fiks, kontrata pér blerjen e platformave aktive XGS-PON (XGS-PON (10 Gigabit Symmetrical
Passive Optical Network)) éshté né fazén e implementimit. 11 nyje XGS jané né pérdorim komercial.

5.2 Gjendja Financiare

Gjendja financiare e Telekomit té Kosovés ka ndryshuar gjaté periudhave té ndryshme kohore. Ka shumé
faktoré gé kané pasur ndikim né situatén financiare té Telekomit té& Kosovés, duke filluar nga zhvillimi i
hovshém i internetit, krijimi i produkteve dhe shérbimeve tjera pércjellése, zhvillimi teknologjik, fugia
punétore, apo edhe diversifikimi i tregut t& Kosovés.

Telekomi i Kosovés gjeneron té hyra nga:

(i) rrjeti mobil; dhe
(i) rrjeti fiks.

Gjaté tre viteve té fundit ka pasur njé trend té rritjes sé té hyrave, i cili pritet té keté njé ngritje edhe mé
t& madhe né vitet né vazhdim pas investimeve té planifikuara né periudhén trevjecare té Planit té Biznesit
2025-2027. Raporti né mes té hyrave nga rrjeti mobil dhe fiks mbesin pak a shumé né té njgjtin nivel.
Rrjeti mobil gjeneron aférsisht 88% té té hyrave té Telekomit, ndérsa pjesa tietér prej 12% gjenerohet pre;
rrjetit fiks.

5.3 Resurset Njerézore

Telekomi i Kosovés ka njé strukturé organizative mjaft komplekse gé si autoritet mé té larté e ka Bordin e
Drejtoréve, té cilit i raportajné Zyrtari kryesor i Auditimit té brendshém, Zyrtari Kryesor i Financave dhe
Thesarit si dhe Kryeshefi Ekzekutiv. Kryeshefi Ekzekutiv menaxhon me ndérmarrjen pérmes drejtorive dhe
departamenteve té ndryshme. Figura 1 né vijim paraget né ményré té zbérthyer nivelin e paré té
organogramit té ri té Telekomit t& Kosovés.

BORDI I DREJTOREVE TE
TELEKOMIT TE KOSDVES

KOMISIORLTAUDITIMIT

KRYESHEFI EKZEKUTIV |
TELEKOMIT TE KOSOVES

ZYRTAR/E NOERLIDHES/E PER c f
RE[AC'[]"E ME BD --------------------------------

IYRA E KRH‘)H[HI EKZEKUTIV

ZYRTAR KRYESOR | DREITOR| I}ESHYJEVE DREITOR | TEKNIKES DHE OREJTOR | MARKETINGUT, SHITJES
FINANCAYE DHE THESARIT TE KORPORATES TEKNOLOGJISE INFORMATIVE DHE KUJOESIT PER KONSUMATORE

Figura 1. Struktura organizative e Telekomit té Kosovés

SEKRETARI | KORPORATES ZYRA E AUDITIMIT TE BRENDSHEM

Aktualisht, Telekomi i Kosovés ka 1716 punétoré. Gjaté viteve 2025-2027 do té pensionohen 126 punétoré.

2025 35
2026 51
2027 40

| Grand Total l 126 |
Tabela 1. Numri i punétoréve té Telekomit gé do té pensionohen gjaté viteve 2025-2027

Shpenzimet pér personel, jané béré né bazé té gjendjes aktuale té numrit dhe té gradave té punétoreve
té Telekomit, té& cilat pritet t& ndryshojné né bazé té implementimit té strukturés sé re organizative.

Pér keté kategori té shpenzimeve, pér tri vitet e ardhshme jané planifikuar:

o Né vitin 2025 jané planifikuar 19,349 k Euro
o Né vitin 2026 jané planifikuar 18,497 k Euro
e Né vitin 2027 jané planifikuar 18,035 k Euro

Né shpenzime jané té kalkuluara edhe kompensimet gjyqésore té cilat jané né proces.

Po ashtu, Departamenti i Burimeve Njerézore ka paraparé implementimin e njé softueri pér menaxhimin
e Burimeve Njerézore, duke pérfshiré edhe digjitalizimin e dosjeve té punétoréve. Ky softuer do té
pérmbajé edhe menaxhimin digjital t& sistemit té performancés sé punétoréve, i cili éshté mé se i
domosdoshém pér analizimin sa mé té miré té performancés sé punétoréve dhe ngecjeve e pérparésive
né nivel té té punésuarve apo né nivel té strukturés sé re organizative.

5.4 Ristrukturimi Organizativ

Telekomi i Kosovés aktualisht éshté duke kaluar népér procesin e ristrukturimit, pérkatésisht procesin e
rekrutimit t& brendshém dhe seleksionimit.

6 Analiza e tregut té brendshém/vendor té Telekomunikacionit

Tregu dhe industria e telekomunikacionit po transformohet né ményré té shpejté dhe té thellé né té gjithe
globin, proces qé po reflektohet gjithashtu né vendin toné. Ky transformim nxitet nga avancimi i
teknologjive té reja, ku rol gendror luan teknologjia 5G, pastaj interneti i gjérave (loT), inteligjenca
artificiale, si dhe ndryshimet né sjellien e klientéve, té cilét po adaptohen gjithnj¢ e mé shumé ndaj
inovacioneve digjitale. Rritja e digjitalizimit, g& pérfshin shérbime té tilla si: shérbimet administrative,
shérbimet financiare ose financat elektronike, e-mésimi, mediat digjitale dhe mediat sociale, éshté béré
njé komponent kyc né jetén e pérditshme té gytetaréve dhe bizneseve.

Ndryshimet né legjislacion dhe rregullore, me fokus né harmonizimin e kornizés ligjore me standardet e
Bashkimit Evropian, synojné té krijojné mundési té barabarta pér té gjithé konkurrentét né treg. Té gjitha
kéto ndryshime té faktoréve makro-mjedisoré, paraqesin sfida té reja pér operatorét e shérbimeve
telekomunikuese, té cilét duhet t& pérshtatin shérbimet e tyre né njé mjedis t& ndryshuar tekniko-
teknologjik, social, ekonomik, legal e rregullativ, e mjedisor. Pérballja me kérkesat gjithnj¢ e mé té
avancuara té klientéve dhe nevoja pér t& gené né hap me trendet e reja té digjitalizimit né njérén ang,
dhe pérmbushja e kérkesave legjislative né anén tjetér, jané thelbésore pér operimin e suksesshém né njé
treg dinamik me zhvillime dhe ndryshime té vazhdueshme.

Né pérputhje me kéto zhvillime, Ofruesit e Shérbimeve Komunikuese (CSP) jané té detyruar té adaptojné
dhe diversifikojné gamén e produkteve dhe shérbimeve té tyre, si dhe modelet e biznesit. Investimet e
vazhdueshme né teknologji jané t& domosdoshme, duke mundésuar ofrimin e shérbimeve mé cilésore
dhe inovative, si dhe lehtésimin e gasjes sé klientéve né kéto shérbime

6.1 Analiza e tregut vendor sipas shérbimeve mobile dhe fikse

6.1.1 Tregu vendor i shérbimeve mobile dhe numri i pérdoruesve

Telekomi i Kosovés ka pérballuar sfida t&€ médha pérballé konkurrentéve si IPKO dhe MTS gjaté periudhés
2018-2024, por gjithashtu ka béré investime té réndésishme né pérmirésimin e infrastrukturés sé tij, duke
pérfshiré kalimin né 4G+ dhe 5G. Duke ju referuar té dhénave shumévjecare té ARKEP-it, grafiku vijues
paraget trendin e numrit té pérdoruesve té telefonisé mobile né Kosové gjaté periudhave té ndryshme
tremujore, duke reflektuar ndryshimet dhe dinamikén e kétij tregu (Figura 2). Numri total i pérdoruesve
té telefonisé mobile né fund té tremujorit té dyté (TM2-2024) éshté 1,912,144 pérkatésisht pér 1.1% mé i
larté krahasuar me tremujorin paraprak TM1-2024, ndérsa 7.13% me i larté se né periudhén e njgjté té
vitit té kaluar (TM2-2023). Kjo rritje tregon njé tendencé pozitive né rritjen e numrit té pérdoruesve té
shérbimeve mobile gjaté vitit té fundit. Ky zhvillim pozitiv i atribuohet penetrimit té teknologjive té reja si
4G+ dhe 5G, gjithashtu edhe faktit gé shumica e bashkatdhetaréve kané tendencé t& mbajné njé numér
mobil vendor, krahas shérbimeve té roamingut.

2,200,000 Numritotal i pérdoruesve

2,000,000 -+

1,800,000 -

1,600,000 -

1,400,000

1,200,000

1,000,000

Figura 2. Numri total i pérdoruesve té rrjetit mobil népér vite

6.1.2 Tregu vendor i telefonisé fikse (zéri)

Né periudhén TM2 2024, numri i klientéve té telefonisé fikse vazhdon té jeté rreth 69,500, duke paraqitur
njé rritje prej 0.3% né krahasim me tremujorin e méparshém. Norma e penetrimit té telefonisé fikse né
Kosové pér kété tremujor éshté 3.83%, dhe kjo normé vazhdon té jeté shumé e ulét krahasuar me vendet
e rajonit, sidomos me shtetet e Bashkimit Evropian, por edhe pritet té shénojé rénie t& lehté né baza
afatgjata. Ndarja e tregut té telefonisé fikse sipas pérdoruesve né pérgindje pér periudhén TM1 2019 deri
né TM2 2024 ilustrohet né Figurén 3.

Né pérfundim, shérbimi i telefonisé fikse pritet té pérballet me rénie t& vazhdueshme t& numrit té
klientéve, t& ardhurave dhe trafikut pér shkak té konkurrencés nga alternativat e reja té komunikimit, si
aplikacionet mobile dhe rrjetet sociale. Megjithése ka pasur njé rritje té lehté té abonentéve né TM2 2024,
ky treg mbetet i kufizuar dhe normat e penetrimit jané shumé té uléta krahasuar me vendet e tjera.
Prandaj, ulja e tarifave dhe zévendésimi i shérbimeve tradicionale nga teknologji mé moderne pritet té
ndikojné né té ardhmen e kétij sektori.

Figura 3. Norma e penetrimit té telefonisé fikse né Kosové

6.1.3 Tregu vendor i shérbimeve té& internetit me gasje fikse dhe mobile

Tregu kosovar i shérbimeve té internetit me qasje fikse éshté njé ndér tregjet mé konkurruese, jo vetém
né rajon, por edhe mé gjeré. Né vitin 2022, Kosova éshté béré vendi i paré né rajon ku gasja né internet
(brezgjeré) éshté e mundur né ¢do vendbanim. Kjo u arrit pérmes projekteve té shumta té zhvilluara
gjithandej Kosovés nga operatorét e shumté lokal, nacional e rajonal, disa edhe nén mbikéqyrjen dhe
pérkrahjen e Qeverisé né kuadér t& projektit KODE (Kosovo Digital Economy). Fakti se té gjitha
vendbanimet e Kosovés jané té mbuluara me shérbime fikse brezgjéra, éshté jashtézakonisht
domethénés, dhe luan njé rol unik né ofrimin e shérbimit té internetit. Derisa, vet shérbimi i internetit
éshté element thelbésor pér ofrimin e té gjitha shérbimeve tjera telekomunikuese né kohén e zhvillimeve
dinamike teknologjike, duke i béré pothuajse térésisht té zévendésueshme té gjitha shérbimet gé ofrohen
nga njé CSP. Me fialé tera, interneti shérben si bazé pér ofrim té shérbimeve té zérit, mesazheve,
internetit, videos apo shérbimit TV, duke pérdorur numrin ekzistues né rastin e shérbimit me z& dhe
mesazheve (krahas identifikimit pérmes mediave sociale ku nuk kérkohet identifikimi pérmes numrit
telefonik), apo autentifikimi pérkatés né rastin e shérbimeve IPTV apo OTT.

Sipas t& dhénave pér TM2 2024, numri i linjave té internetit me qgasje fikse brezgjeré, i raportuar nga
operatorét, arrin né 380,640 klient&. Kjo pérfagéson njé rénie prej 1.2% krahasuar me TM12024 dhe njé
rénie prej 4.6% krahasuar me TM2 2023. Ndérsa, penetrimi i internetit me qasje fikse brezgjeré né
ekonomi familjare arrin né 128.1%, ndérkohé qé penetrimi i internetit pér 100 banoré arrin né 21%.

Numri i ndérmarrjeve té licencuara pér ofrim té rrjetave publike fikse éshté 98, ndérsa i atyre pér shérbimet
e internetit éshté 87. Teknologjité kryesore qé pérdoren pér ofrimin e kétyre shérbimeve nga konkurrentét
pérfshijné kabllot Coaxial (Docsis 3.X) dhe Fibra Optike (FTTH-GPON).

Pjesémarrja e Telekomit né kété treg ka gené né rénie nga viti né vit, shkaktuar nga dy faktoré kryesoré:
mungesa e investimeve né shtrirjen, zgjerimin dhe modernizimin e rijetave né njérén ang, dhe pérmbajtja
jo atraktive e kanaleve televizive, nga ana tjetér. Duhet theksuar se, né mbi 90% té rasteve, shérbimet
fikse ofrohen si pako t& vecanta me z&, internet apo televizion) dhe si pako té kombinuara me dy apo tri
shérbime. Eshté dominuese ideja se faktorét kryesoré gé ndikojné né pérzgjedhjen e operatorit nga ana
e klientit kryesisht jané: shpejtésia e internetit dhe pérmbajtja televizive.

Edhe pse ky éshté nj¢ ndér tregiet mé konkurruese né sektorin e telekomunikacionit, zhvillimet e
vazhdueshme teknologjike dhe kérkesat né rritje pér shpejtési mé té larté té internetit, paragesin njé
mundési t& miré pér zhvillim dhe ofrim té kétyre llojeve té shérbimeve nga Telekomi i Kosovés. Krahas
késaj, Telekomi i Kosovés ka njé infrastrukturé (rrjet) té géndrueshém té ndérlidhjes sé vendbanimeve dhe

komunave me fibér optik. Ky rrjet kérkon investime né zgjerim té kapaciteteve ekzistuese dhe zgjerim té
shtrirjes gjeografike, duke ofruar shérbim me cilésor dhe shpejtési mé té madhe té internetit, krahasuar
me operatorét tjeré né treg, dhe té bazuara né teknologjiné e fibrave optike.

Njé tjetér fakt i réndésishém, qé duhet té theksohet, éshté mungesa e raporteve zyrtare mbi té hyrat qé
krijohen nga shitja apo rishitja e kanaleve televizive. Bazuar né komunikimet ndérmjet zyrtaréve té ARKEP
dhe Telekomit, konfirmohet se né raportet e ARKEP mbi ndarjen e tregut sipas operatoréve pér shérbimet
fikse brezgjéra, si dhe né raportet pér ndarjen e tregut sipas té hyrave nga kéto shérbime, nuk pérfshihen
té hyrat nga shérbimi i shpérndarjes apo rishitjes sé kanaleve televizive. Ky raport mungon gjithashtu
edhe né raportet vjetore dhe tremujore t& KPM-sé.

160.00%

450,000

490,000 140.00%

350,000
120.00%

300,000
100.00%

250,000

93.9%

80.00%
200,000
60.00%
150,000

~
3
n
"
R
=
2
<
=

{

40.00%
100,000

~
=
2
@
=
~
=
~
40,
v
-

50,000 20.00%

0.00%

= Pérdoruesit *  Penetrimi pér 100 banoré Penetrimipér100ekon. familjare

Figura 4. Penetrimi i internetit pérmes qasjes fikse brezgjeré

6.2 Pjesémarrja e Telekomit t& Kosovés né tregun e telekomunikimeve (shérbimet
Mobile, Fikse, Broadband/internet)

N& vazhdim t& kétij dokumenti, do té analizohet pozita e Telekomit né secilén nga kéto tregje, me géllim
qé t& nxirren disa prej pérfundimeve dhe supozimeve kryesore (key assumptions) gé do té shérbejné si
bazé pér planifikimin e té hyrave pér vitet né vijim.

6.2.1 Tregu i telekomunikimeve — shérbimet mobile

Né tregun kosovar operojné dy operatoré té licencuar té rrjetave publike mobile, Vala dhe IPKO, té cilet
kané shtrirje t& pakufizuar gjeografike né téré territorin e Kosovés. Njé operator tjetér, MTS d.o.0, ka
shtrirje t& kufizuar territoriale dhe njé numér té kufizuar abonentésh. Té tre operatorét e lartpérmendur
kané autorizime t& pérgjithshme pér té ofruar rrjete dhe shérbime publike mobile. Shérbimet si telefonata
(voice), SMS, t& dhéna (internet) dhe roaming ofrohen pérmes teknologjive 2G, 3G dhe 4G (LTE), 4G+
dhe sé fundi edhe 5G.

Pérvec kétyre operatoréve, Kolegji UBT dhe Dukagjin Telecommunication jané gjithashtu té licencuar nga
ARKEP pér shérbime mobile, megjithaté, ata kané mbulueshméri té kufizuar ose ende nuk kané filluar
operimin. Eshté e qarté se tregu i shérbimeve mobile &shté i dominuar nga dy operatorét me
mbulueshméri nacionale. Prandaj, analiza e métejme do té fokusohet te dy operatorét dominues, né
ndarjen e tregut sipas numrit t& pérdoruesve dhe sipas té ardhurave. Kjo éshté e réndésishme, pasi edhe
ARKEP, né raportet e tij tremujore, ofron vetém kéto té dhéna, ndérsa hulumtimet mé t& detajuara

mungojné.

Njé fakt tietér domethénés éshté se rreth 85,68% e té hyrave té Telekomit krijohen nga kategoria e
shérbimeve mobile, e cila éshté njé nga indikatorét kryesoré pér ¢do planifikim té métejshém té Planit té
Biznesit.

Ndarja e tregut té rrjetit mobil sipas numrit t& pérdoruesve pér operatoré

Tregu i telefonisé mobile né Kosové gjaté TM2-2024 paragitet me njé ndarje t& qarté ndérmjet
operatoréve kryesoré: Telekomi i Kosovés (TK) — Vala, IPKO dhe njé operator mé i vogél, MTS doo, duke
reflektuar konkurrencén e forté mes tyre dhe ndikimin e investimeve té fundit né kété sektor (Figura 5).

Sipas té dhénave, nga njé total prej 1,912,144 pérdoruesish, struktura e tregut paraqitet si mé poshté:

o Vala: Mban njé pjesé té tregut prej 50.1% né TM2-2024, duke shénuar 976,104 pérdorues. Ky
treques tregon njé stabilitet t& Valés né tregun e telefonisé mobile né Kosové, me tendencé pér
té ruajtur statusin e liderit né keté segment, pas investimeve té fundit.

o IPKO: Ka njé pjesé tregu prej 48.3%, me gjithsej 923,563 pérdorues.

o MTS doo: Mban njé pjesé shumé t& vogél té tregut, prej 1.6%, me gjithsej 30,478 pérdorues. Kjo
tregon se, megjithése éshté njé lojtar né treg, MTS doo ka njé ndikim t& kufizuar né tregun e
pérgjithshém té telefonisé mobile.

100% | wom wew wem pes ey pes ey e [ES EOE OGS
| B el
| { 1227
90% | | { B
80% B »® 3 ® »® e
o @ (]
o & JEE sH-QERE 5
70% | S o bl B g
0 5 Q
(] -1 ~
60%
50%
40%
30% Bl Bl B B B
3 < b 3 2
20% ? 4
10%
0%
T™L TM2 TM3  TM4 | TMI TM2  TM3  TMA4 [ TM1  TM2  TM3  TM4 | TML TM2  TM3  TMA [ TM1  TM2  TM3  TM4 [ TM1 TM2
2019 2020 2021 2022 2023 2024

®TK-Vala Hipko HD3Mobile Imobile * ®mfs Doo

Figura 5. Ndarja e tregut té rrjetit mobil sipas pérdoruesve (operatoréve) nga TM1-2019 deri mé TM2-2024

Ndarja e tregut té shérbimeve té rrjetit mobil sipas t& hyrave pér operatoré

Ndarja e tregut té rrjetit mobil sipas té hyrave pér periudhén TM1-2019 deri me TM2-2024, e paraqitur
né raportin e ARKEP-it na ofron njé pamje té qarté té luhatjeve né kété sektor dhe pozicionin e
operatoréve kryesoré (Figura 6).

Telekomi (Vala), dikur udhéheqgési i tregut, ka pasur njé rénie té ndjeshme né pjesémarrjen e té hyrave,
duke zbritur né 41.46% né TM2-2024. Edhe pse Telekomi ruan rreth 50% té numrit té pérdoruesve, rénia
né té hyra éshté njé pasqyré e pasojave t& njé periudhe disavjegare pa investime domethénése dhe sfidés
pér t& ofruar pérmbaijtie me vleré t& shtuar. Ndérkohé, IPKO ka pérfituar nga kjo rénie dhe tani kryeson
me 55.31% té t& hyrave nga shérbimet mobile.

Figura 6. Ndarja e tregut té rrjetit mobil sipas té hyrave (té operatoréve) nga TM1-2019 deri me TM2-2024

6.2.2 Tregu i telekomunikimeve - shérbimet Fikse (Telefoni fiks)

Ndarja e pérdoruesve t& telefonisé fikse né ekonomi familjare dhe biznese pér periudhén nga TM1-2019
deri né TM2-2024 éshté paragitur né grafikun mé poshté (Figura 7). Sipas té& dhénave né grafik, struktura
e klientéve té telefonisé fikse tregon njé raport té qarté mes pérdoruesve né ekonomité familjare dhe
atyre té biznesit, i cili éshté 33.5% pér ekonomité familjare dhe 66.5% pér pérdoruesit e biznesit.

o Dominimi i pérdoruesve t& biznesit: Me njé pérgindje prej 66.5%, pérdoruesit e biznesit pérbé&jné
shumicén e bazés sé klientéve té telefonisé fikse. Ky trend nénkupton se bizneset vazhdojné té shohin
nevojén pér shérbime fikse, pér mbéshtetje operative, gé ndihmon né stabilitetin e komunikimit dhe
shérbimeve té tjera té réndésishme.

o Rénia e pérdoruesve té ekonomive familjare: Pjesémarrja e kétij segmenti éshté 33.5% qé tregon njé
rénie né interesin pér shérbimet e telefonisé fikse té kétij segmenti. Kjo éshté rezultat i kalimit té
klientéve né shérbime alternative, si telefoniné mobile ose platforma digjitale (OTT) pér komunikim.

i '

Figura 7. Ndarja e tregut sipas ekonomive familjare dhe bizneseve né telefoniné fikse (TM1 2019-TMz2 2024)

Ndarja e tregut té telefonisé fikse (zéri) né pérqgindje sipas pérdoruesve

Ndarja e tregut té telefonisé fikse (z&ri) né tregun vendor, gjaté periudhés kohore nga viti 2019 deri né
vitin 2024, béhet né mes tri kompanive telekomunikuese: Telekomi i Kosovés, IPKO dhe MTS doo. (Figura

8):

Figura 8. Ndarja e tregut té telefonisé fikse (zérit) né pérqgindje sipas numrit té pérdoruesve (TM1 2019-TM2 2024)

Ndarja e tregut té telefonisé fikse né pérqgindje sipas t& hyrave

Ndarja e tregut té telefonisé fikse sipas té hyrave éshté e paraqitur né grafikun e méposhtém (Figura 9)
sipas té cilit:

MTS d.o.0., ka arritur t& jeté lider né treg me njé pjesémarrje prej 48,8% edhe pse me njé
pjesémarrje me té ulté né treg sa i pérket numrit t& pérdoruesve (21%). Kjo tregon gé tregu jo i
zhvilluar mjaftueshém i operatoréve mobil né zonat e banuara me minoritete ka ndikuar gé kjo
kompani té keté shtrirje té rrjetit, me ¢'rast klientét kané pérdorur si alternativé pér komunikim
rrjetin fiks té tyre.

Telekomi i Kosovés pozicionohet i dyti me 41,8% té pjesémarrjes né té hyrat totale me numér té
konsiderueshém té pérdoruesve (29%). Né rénien e vazhdueshme, edhe pse té lehté, edhe kétu
vérehet gé kané ndikuar alternativat e reja t& komunikimit me zhvillimet teknologjike dhe
ndryshimet e ¢mimeve pér pakot gé ofrohen.

IPKO ka proporcion mé té ulét t& pjesémarrjes né té hyra 9,4% edhe pse me 49% té numrit té
pérdorueseve. Kjo argumenton arsyeshmériné e paragjitur mé lart gé shfrytézimi i shérbimeve té
z&rit nga klientét e kétij operatori éshté shumé simbolik dhe shérbimi i telefonit fiks (zérit) ofrohet
si vleré e shtuar e shérbimeve bazé.

Figura 9. Ndarja e tregut té telefonisé fikse né pérqindje sipas té hyrave (TM1 2019 -TM2 2024)

6.23 Tregu i telekomunikimeve - shérbimet e Internetit (fiks Broadband)

Numri i linjave té internetit me qasje fikse brezgjeré né tregun e Kosovés éshté paraqitur né Figurén 4
(mé lart). Tregu i qasjes né internet brezgjeré fiks vazhdon té keté njé rritje t& géndrueshme, duke arritur
né 380,640 linja. Shkalla e penetrimit té internetit pérmes qasjes fikse brezgjeré pér ekonomité familjare
&shté 128,1%, ndérsa penetrimi i internetit sipas numrit t& banoréve éshté 21%. Megjithése ky éshté nje
nga tregjet mé konkurruese né fushén e telekomunikacionit, zhvillimet teknologjike dhe kérkesat né rritje
pér shpejtési té larté té internetit paraqesin mundési pér zhvillimin e shkallés sé pjesémarrjes sé Telekomit
né kété treg. Né vazhdim do té analizohet strukturimi i tregut sipas pérdoruesve pér operatoré dhe ndarja
e tregut (né %) sipas té hyrave.

Ndarja e tregut té& qasjes né internet fiks (né %) sipas pérdoruesve pér operatoré.

Ndarja e trequt pér shérbimet e internetit fiks béhet nga disa operatoré bazuar edhe né numrin e shumté
t& operatoréve té licencuar pér ofrimin e kétyre shérbimeve. Grafiku i paragitur né vazhdim ilustron
ndarjen e tregut t& qasjes né internet fiks né pérqindje sipas pérdoruesve pér operatorg, ku Telekomi |
Kosovés ka njé pjesémarrje prej 5.75% (Figura 10). Kjo shifér tregon njé rénie té vazhdueshme né vitet e
fundit, e cila &shté kryesisht rezultat i mungesés sé investimeve né infrastrukturén e rijetit dhe pajisjeve.

Me vetém 5.75% té pérdoruesve, Telekomi ka humbur njé pjesé té réndésishme té tregut, duke e véné
né njé pozité té véshtiré pérballé konkurrentéve té tjeré. Kjo tregon se shérbimet e ofruara nga Telekomi
nuk kané qené atraktive pér klientét, pér shkak t& mungesés sé investimeve né rrjet, e cila ka ndikuar né
cilésing e shérbimeve.

Megjithaté, pjesémarrja e operatoréve né kété treg éshté e ndikuar jo vetém nga shpejtésia e interneti,
por edhe nga pérmbajtja televizive qé ofrohet, meqé shérbimi i internetit né shumicén e rasteve nga
operatorét tjeré ofrohet né pako me shérbimin televiziv. Klientét preferojné shérbimet qé ofrojné
pérmbaitje atraktive televizive dhe internet té shpejté, duke e béré kété njé faktor kyg né vendimmarrjen
e tyre.

Figura 10. Ndarja e tregut té qasjes né internet fiks (né %) sipas pérdoruesve pér operatoré

Ndarja e tregut né % sipas t& hyrave pér operatorét

Ndarja e tregut t& qasjes né internet fiks sipas té hyrave tregon njé strukture té ngjashme me ndarjen
sipas pérdorueseve dhe konkurrencés midis operatoréve. Tri vendet e para né listé kryesohen nga
operatorét Ipko, Kujtesa dhe Artmotion si nga numri i pérdorueseve ashtu edhe nga té hyrat bazuar né
arsyeshmérité e cekura mé larté. Telekomi i Kosovés éshté operatori i katért me pjesémarrje né treg me
té hyra, me 12.06% té tregut sipas té dhénave té paraqitura né Figurén T1. Edhe pse pér nga numri i
pérdoruesve listohet né renditie mé ulté, pér nga té hyrat arrin té jeté né kreun e listés pérkundér
véshtirésive té vazhdueshme qé kompania ka pasur ndér vite. Stabiliteti i ofruar né shérbimet e internetit
pér klientét ka mundésuar gé té hyrat té jené mé t larta, si dhe investimet e planifikuara né shtrirje dhe
zgjerim té rrjetit do t& mundésojné njé ngritje té performancés financiare edhe né té ardhmen.

Figura 11. Ndarja e tregut té qasjes né internet fiks (né %) sipas té hyrave pér operatoré

Sigurimi | pérmbaijtjes televizive té kérkuar né vend, né bashképunim me implementimin e platformés sé
re televizive té bazuar né teknologjiné OTT (Over The Top) dhe investimet e médha né rrjetet fikse me
fibra optike, pérdorimi i zgjidhjeve alternative pér té arritur mé lehté te klientét me shérbim kualitativ
(fixed wireless i bazuar né rrjetin mobil) do t& pérmirésojné pozicionin e Telekomit né treg, si né aspektin
e numrit té klientéve, po ashtu edhe né té hyrat nga ky segment.

7 Plani i Marketingut

Strategjia e Marketingut, si pjesé e Planit té Biznesit pér periudhén 2025-2027, pérfshin analizén e situatés
aktuale, planin e produkteve dhe strategjiné e komunikimit, t& gjitha né pérputhje me objektivat e
korporatés pér vitet 2025-2027. Brenda kétij plani jané pérshkruar edhe aktivitetet e pritshme té
marketingut, té cilat realizohen pérmes Komunikimit té Integruar té€ Marketingut.

Rritja e numrit t& klientéve, e mbéshtetur nga pérmirésimi i brendit, pérmes rritjes sé cilésisé, pérmbajtjes
dhe ¢mimit té produkteve, pérmirésimit té rrjetit mobil dhe fiks, pérmirésimit té shérbimeve/kanaleve té
shitjes, pérmirésimit t& vazhdueshém té komunikimit me klientét si dhe kujdesi i detajuar pér kérkesat dhe
nevojat e klientéve pritet t& kontribuojné né njé pérvojé mé té miré pér ta. Kéto masa synojné té rrisin
ARPU-né, duke rezultuar né rritje té té hyrave deri né arritjen e objektivave financiare té pércaktuara né
kété dokument.

Arritja e kétyre objektivave éshté e lidhur ngushté me pérfundimin e investimeve té¢ domosdoshme né
platformat teknologjike dhe rrjetet telekomunikuese, té cilat pérmirésojné cilésing e shérbimeve dhe rrisin
kénagshméring e klientéve. Kéto investime jané parakushte thelbésore pér arritien e objektivave té
kompanisé né pérgjithési, si dhe té marketingut dhe shitjes né vecanti.

Né njé treg té karakterizuar me konkurrencé té forté, sidomos pas modernizimit té platformave dhe rrjetit
mobil dhe pritjeve pér investime né pérmirésimin e rrjetit fiks, do té kemi njé plan ambicioz té Komunikimit
té Integruar t& Marketingut.

7.1 Plani i promovimit té produkteve té reja

Né vazhdimési té planit t& promovimit t& produkteve, né tetor 2024 jané lansuar pakot e reja Postpaid,
té cilat po pércillen me njé fushaté té vazhdueshme promocionale. Kéto pako ofrojné pérmbajtje atraktive,
qé pritet t& kontribugjé né rritien e bazés sé klientéve dhe pérmirésimin e t€ hyrave mesatare pér
pérdorues (ARPU), duke ndikuar késhtu drejtpérdrejt né rritien e t& hyrave nga kategoria e klientéve
Postpaid.

Pérvec késaj, plani aktual i promovimit t& pakove pérfshin edhe promovimin e pakove Prepaid, té cilat do
t& modifikohen dhe lansohen né fund té vitit 2024, me pérmbajtje dhe ¢mime konkurruese mbi mesataren
aktuale t& parapagimeve. Kjo strategji synon té rrisé ARPU-né pér segmentin Prepaid. Suksesi i kétyre
aktiviteteve do té varet ngushté nga pérmirésimi i platformave teknologjike dhe rrjetit mobil, gé do té
pérfundojé né vitin 2024,

Ky plan pérfshin, ndér t& tjera, edhe oferta promocionale gjaté periudhave festive t& réndésishme né
Kosové. Né té njgjtén kohé, do té prezantohen pako té reja Postpaid, duke modifikuar pakot ekzistuese
pér té ofruar mundési mé atraktive pér klientét tané.

Promovimet do té shtrinen gjithashtu né shérbimet fikse, né pérputhje me zgjerimin e rrjetit optik. Kjo do
té rezultojé né rritjen e njé baze mé té gjeré klientésh, nje ARPU mé té larté dhe, pér rrjedhajé, njé rritje
té té hyrave. Gjaté vitit 2025, fokusi do té jeté gjithashtu né zgjerimin e bazés sé klientéve t& biznesit
pérmes pakove dhe shérbimeve té dedikuara si ProOn, LTK, VPN, 0800, Bulk SMS, dhe té tjera, me té cilat
synojmé té forcojmé ofertén toné pér kété segment.

7.2 Plani i komunikimit

Plani i Komunikimit t& Marketingut do té pérfshijée dhe integrojé té gjitha format e komunikimit me klientét
qé i kemi né dispozicion, pérmes promocioneve, kampanjave né kanale t& komunikimit konvencional (TV,
Radio, hapésira té jashtme-murale, materiale t& printuara — broshura, postera, fletushka etj.), ashtu edhe
pérmes kanaleve té komunikimit digjital (Rrjete Sociale, uebfage, email/Newsletter, Bulk SMS, platforma
OTT/info channel, aplikacioneve mobile online — Vala Jone) té cilat kryesisht jané pa kosto, pérveg
sponsorizimeve né rrjetet sociale. Kéto do té shogérohen me PR aktiv dhe shitje promocionale.

Plani i Komunikimit t& Marketingut bazohet edhe né planin e promovimit/lansimit té produkteve gjaté
vitit 2025. Sipas planit t& promovimit/lansimit té produkteve, planifikohet té lansohen 4 kampanja té
médha, 4 kampanja t& mesme dhe 2 kampanja té vogla, pér komunikimin/promovimin adekuat té
produkteve/shérbimeve te klientét, duke ndikuar né kété ményré né ngritien e imazhit té€ kompanisé, e
rrjiedhimisht né ngritjen e té hyrave.

8  Projektet kapitale (CAPEX)

8.1 Projektet kapitale zhvillimore — Drejtoria Teknike dhe Tl

Parashikimet financiare pér investime kapitale né Drejtoriné Teknike dhe Tl arrijné vlerén afér 69.2 M Euro
pér tri vitet né vijim (tabela mé lart). Investimet me té médha do té ndodhin né rrjetin fiks, né shtrirjen e
rrjetit optik né téré vendin. Kurse, né rrjetin mobil, pasi gati éshté modernizuar i téri, do té vazhdojné
edhe disa investime pér té rritur kapacitetet dhe pér té pérmirésuar shérbimet (VoLTE, 5G TDD, zgjerimi
né unazén gendrore ip/mpls).

Si pérmbledhje, dy do té jené projektet kryesore zhvillimore qé do té ndikojné drejtpérdrejt né biznesin
e kompanisé, pérmes cilésisé tepér té larté té shérbimeve brezgjeré dhe rritjes sé té hyrave:

(a) Modernizimi dhe shtrirja e rrjetit optik pér gasje té té gjithé klientéve potencial né shérbimet fikse
brezgjeré;
(b) Rritja e kapaciteteve dhe pérmirésimi i vazhdueshém i shérbimeve né rrjetin mobil Core/Radio;

Té gjitha projektet tjera kapitale jané té natyrés infrastrukturore dhe si té tilla do té jené né funksion té
kétyre dy projekteve kryesore zhvillimore (shtojca "d").

8.11  Shtrirja dhe Modernizimi i rrjetit optik fiks (brezgjeré)

Zgjerimi i rrjetave optike né krejt vendin éshté projekt kapital gé plotéson kérkesat klientéve pér cilési té
larté té shérbimeve; éshté projekt i depértimit té fugishém né treg; dhe éshté projekt gé e rrit dukshém
pjesémarrjen e Telekomit né totalin e té hyrave vjetore nga i gjithé tregu (vlerésimi financiar i projektit né
tabelén mé poshté).

P&r me tepér, rrjeti optik i shtriré né téré vendin éshté parakusht edhe pér shtrirjen e teknologjisé 5G SA
(5G standalone) si teknologji né ardhje. Duhet njé rrjet mé i dendur optik pér t& mundésuar 5G SA. 5G
SA mundéson loT (Internet of Things). Prandaj, vetém mediumi optik mund t'i plotésojé indikatorét e
performancés se 5G SA, si: vonesé mé e ulét, shpejtési mé té larta té t& dhénave, et).

Pér implementimin e térésishém té rrjetit optik, tashmé jané realizuar dhe jané né realizim edhe projekte
tjera, si ai pér:
Blerjen e pajisjeve XGS-PON (10 Gigabit Symmetrical Passive Optical Network). Projekti éshté
pérfunduar;
- Platformén OTT. Projekti éshté pérfunduar;
- Blerja e pajisjeve pér ofrimin e shérbimeve Fixed Wireless Access (FWA) éshté ne proces.

8.1.2 Rritja e kapaciteteve dhe pérmirésimi i vazhdueshém i shérbimeve né rrjetin mobil VALA

Modernizimi gati i térésishém i rrjetit mobil tashmé éshté né pérfundim. CORE pér zé dhe té dhéna éshté
lansuar pér pérdorim komercial né gershor 2024. Aktualisht po b&hen implementimet e sistemeve si Wi-
Fi, Interkoneksion SIP, IMS pér telefoniné fikse, Bartshméria e numrave dhe ndérrimi i kodit telefonik né
térésiné e rrjetit.

Né Radio, prej 550 Stacioneve Bazé (SB) sa ka aktualisht gjithsej VALA, 456 SB té ALU ose Nokia tashmé
jané modernizuar me teknologjiné 2G/4G+(LTE Advanced)/5G READY, ndérsa prej tyre 52 SB jané
implementuar né 5G/NR (New Radio) né 3.6 GHZ, ndérsa 256 né 5G/NR né 900Mhz.

Rritja e kapaciteteve dhe pérmirésimi i vazhdueshém i shérbimeve mobile do té vazhdojé me investime
shtesé pér implementimin e VoLTE, shtimin e 225 5G TDD siteve té reja pér tri vitet né vazhdim
(2025,2026,2027), si dhe blerjen e brezit shtesé 2100Mhz pér rritje t& métutjeshme té shpejtésisé sé té
dhénave né 4G+ dhe 5G FDD.

8.2 Projektet tjera pér nevoja operative

Kéto projekte jané té réndésishme pér Telekomin, té cilat kané té béjné me fushén e Sigurisé, Transportit,
Mbrojtjes nga Zjarri, Klimatizimin dhe kushtet mé té mira té punés si dhe né shérbim té té gjitha njésive,
departamenteve, sektoréve dhe ekipeve té Telekomit té Kosovés Sh.A.

9  Realizimi i Planit
Né vijim prezantohen targetet financiare pér vitin 2025

e EBITDA 12.37 M Euro
e Investimet kapitale 30.29 M Euro

Projektet kryesore té rrjedhés sé parasé bazohen né té hyra, shpenzimet dhe investimet kapitale té
planifikuara gé pritet t& ndodhin né planin tre vjegar té TK-sé ku EBITDA népér vite pritet té jeté:

a) 2025 =12.36 M Euro

b) 2026 =16.10 M Euro

c) 2027 =20.89 M Euro

Né aspekt té shpenzimeve té stafit né total, kéto shpenzime i afrohen nivelit prej rreth 31.03% té té hyrave
pér vitin 2025. Sa i pérket EBITDA, né vitin 2025 parashihet té arrijé shumén prej 12.36 M Euro. EBITDA si
% e té hyrave parashikohet té arrihet rreth 19.84% né vitin 2025 (né vitin 2024 parashihet té arrijé rreth

24.54%).

10 Sfidat e Telekomit t& Kosovés pér periudhén e Planit té Biznesit 2025-2027

Menaxhimi i rrezikut paraget njérin ndér faktorét kryesor gé do té siguroj se Telekomi i Kosovés éshté
duke u kujdesur né sigurimin e performancés pozitive e cila garanton se éshté né linjé t& zhvillimit né
interes té veté punonjésve, klientéve, aksionarit dhe gjithashtu shoqérisé kosovare.

Telekomi i Kosovés aktualisht ballafagohet me rrezige potenciale, té cilat kualifikohen e listohen si:
financiare, teknike, ligjore, operacionale, strategjike dhe té jashtme. Mé poshté rradhiten disa prej
rrezigeve qé kané mundési mé t& médha té ndodhin dhe efekt mé té madh né rast t& ndodhjes.

o Investimet teknologjike pér modernizimin e rrjetit telekomunikues
o Implementimi i bartshmérisé sé numrave (Number portability)

o Kontestet gjygésore

e Liberalizimi i vizave

e Resurset njerézore

